TILRAUNAVERKEFNI

NEMENDAVERNDARRÁÐ

Inngangur


Hér verður reifuð hugmynd að tilraunaverkefni sem snýst um það að ná betri tökum á eftirliti með gengi og velferð nemenda.  Verkefnið miðar að því að bæta líðan, ástundun og árangur nemenda í skóla og draga þannig úr neikvæðri reynslu og fækka áföllum.  Með því mun einnig fækka nemendum í áhættuhópum og þá draga úr mótþróahegðun, allri notkun vímugjafa sem og öðrum afbrotum, bæði ofbeldisverkum og auðgunarbrotum.  


Þó svo aðstæður séu vart fullnægjandi enn sem komið er þá væri vel framkvæmanlegt að fara af stað með tilraunaverkefni í einum skóla bæjarins strax næsta vetur.  Yrði þá um að ræða einn af heildstæðu skólunum þremur;  Brekkuskóla, Glerárskóla eða Síðuskóla.  


Verkefnið snýst um þróun og endurskipulagningu nemendaverndarráða á þann veg að verksvið og verkefni verði betur skilgreind, uppsetning eða mönnun endurskoðuð og starfshættir, bæði form og verklag, betur skilgreindir og skipulagðir.  Lagt er til að nemendaverndarráð í þessum umbótabúningi verði nefnt fagráð og verður heiti notað í þessari samantekt.   

Forsendur 


Áður en kemur að sjálfu ráðinu er rétt að benda á nokkur atriði sem máli skipta í upphafi vega.  Í fyrsta lagi þurfa að vera góð tengst, samskipti og upplýsingaflæði á milli leikskóla og grunnskóla, og í öðru lagi þurfa bæði skólastig að vera með sama eða samhæfðan gagnagrunn, (spjaldskrárform), sem þá gjarnan er fenginn frá heilbrigðiskerfinu eða þróaður í náinni samvinnu við það.  Má í því sambandi benda á eftirlit heilbrigðiskerfisins með jóðum og ungviðum allt upp að grunnskólaaldri.  Í þriðja lagi verða allar aðrar upplýsingar um atlæti og aðbúð barna sem áhrif gætu haft á líðan og árangur í skóla að liggja fyrir við innritun nemenda.  


Framkvæmd velferðareftirlits getur ekki orðið viðunandi nema því aðeins að skipulag og skráningarform séu vönduð og samhæfð öðrum kerfum og þá einnig að allar nauðsynlegar upplýsingar skili sér og að þeim sé haldið til haga.  

Skipan 


Þegar horft er til framtíðar er við það miðað að við hvern skóla starfi sérkennsluteymi undir faglegri stjórn sérkennara. Þá er og við það miðað að frá sérfræðiþjónustu komi sálfræðingur til starfa við hvern skóla og einnig námsráðgjafi í hálfu starfi, (tveggja hliðstæðna skóli).  Sinni þeir einungis þeim eina grunnskóla og sálfræðingurinn síðan leikskólabörnum á sama upptökusvæði svo og útskrifuðum nemendum sínum til átján ára aldurs.  


Fagráði er ætlað að vera mikilvægur hlekkur í samstarfi skóla og sérfræðiþjónustu og einnig í tengingu skóla- og fræðslumála við önnur þjónustusvið samfélagsins.  Má raunar tala um fagráð sem samstarfsvettvang skólakerfis, félagskerfis og heilsugæslu.  


Skipan ráðsins er svo hugsuð:  


Frá skóla:


Skólastjóri/aðstoðarskólastjóri 






Fagstjóri sérkennslu 


Frá sérfræðiþjónustu: 
Sálfræðingur 






Námsráðgjafi 


Frá félagsþjónustu: 
Félagsráðgjafi/fulltrúi 

Frá heilsugæslu: 

Hjúkrunarfræðingur/skólalæknir


Eftir því sem almenn umfjöllun eða einstök mál gefa síðan tilefni til skulu þá einnig sitja fundi umsjónarkennarar, foreldrar og aðrir þeir sem mál varða eða leita þarf aðstoðar hjá við úrvinnslu eða vísan.  


Fundir fagráðs skulu haldnir vikulega.  Sérfræðingar skólans, sérkennari, námsráðgjafi og sálfræðingur skulu auk þess halda fagfundi eftir þörfum, þar sem meðal annars er gengið frá undirbúningi fagráðsfunda.  


Á fundum ráðsins er farið með öll mál og allar upplýsingar sem trúnaðarmál.  


Litið er á fundi ráðsins sem hvort tveggja; viðtöku- og skilgreiningafund annars vegar og úrvinnslu- og afgreiðslufund hins vegar.  Allar tilvísanir verða formlega frágengnar líkt og tíðkast hefur um tilvísanir til sérfræðiþjónustu hingað til.  Þar með eru mál komin inn á borð ráðsins og um leið afgreidd til sérfræðiþjónustu skóla og þess vegna annarra trúnaðaraðila.  

Tilvísanaferli 

Eins og fyrr segir koma mál inn til fagráðs með formlega frágenginni tilvísun og þá sem beiðni um aðstoð eða íhlutun utanað komandi aðila.  Áður en að þessu kemur hefur oftast verið unnið í málum innan skólans.  


Eðlilegt er að mál einstakra nemenda komi til umræðu við samstarf eða samráð umsjónarkennara og annarra stjórnunar- eða fagaðila svo sem námsráðgjafa, sálfræðings og umsjónarkennara sérkennslu.  Samráð og samstarf innan skólans ber að skoða sem sjálfsagðan og nauðsynlegan þátt í daglegu skólastarfi og er þá samráð haft við foreldra eftir ástæðum, t.d. þegar sérúrræði koma til álita.  


Beri aðgerðir skóla ekki tilætlaðan árangur og komi til þess að vísa máli til fagráðs, skal sú tilvísun vera skrifleg, ástæður tilgreindar svo og aðgerðir skóla í málinu og samþykki foreldra staðfest með áritun.  


Einnig væri athugandi að skólalæknir/hjúkrunarfræðingur og fulltrúi félagskerfisins í fagráði skiluðu með tilvísun upplýsingum um möguleg fyrri afskipti af nemanda eða fjölskyldu hans.  


Þannig eiga mál sér yfirleitt nokkra sögu innan skólans áður en að tilvísun til fagráðs kemur.  Þó geta komið upp einstök atvik sem kalla á tafarlausa tilvísun til ráðsins og einnig geta mál nýnema, bæði fyrstubekkinga og eldri nemenda aðfluttra komið beint inn til ráðsins vegna forsögu.  

Úrvinnsla 

Umfjöllun fagráðs um einstök mál getur leitt til mismunandi úrvinnslu eða niðurstöðu.  Sem dæmi um helstu ferli má nefna: 

1.
Með tilvísun koma fram upplýsingar skólanum áður ókunnar um  

heilsufar eða félagslegar aðstæður nemanda, sem kunna að valda vanlíðan og trufla nám hans og skólinn getur þá brugðist við á viðeigandi hátt í samvinnu við heilsugæslu eða félagskerfi. 

2. 
Mat á stöðu nemandans í skólanum leiðir til endurskipulags eða 


annarra úrbóta er varðar:  



a) 
setu í bekk, 



b) 
einstaklingsnámskrá, 



c) 
stuðnings- eða hjálparkennslu, 



d) 
samstarf við foreldra  


og er þá í öllum tilfellum um að ræða úrvinnslu eða úrlausnir innan 


skólans án utanaðkomandi aðstoðar umfram úrvinnslu fundarins.  

3. 
Í þriðja lagi eru mál svo vaxin að niðurstaða ráðsins verður á þá 
leið að leita þurfi samstarfs við aðila utan skólans, eða vísa þurfi 


til úrvinnslu utan skólans, greininga eða jafnvel meðferðar eða 
yfirtöku.  

Í slíkum tilfellum fer einhver samstarfsaðila skólans í nemenda-verndarráði, þ.e. sérfræðiþjónusta, heilsugæsla eða félagskerfi, með úrvinnslu málsins, jafnvel í samvinnu við aðra, heldur tengslum í gegn um ráðið og upplýsir það um þróun mála eftir þörfum.  


Séu mál þannig vaxin að byggja þurfi tillögur um kennslu, 
uppeldisaðgerðir eða meðferð á greiningum eða rannsóknum fleiri 
aðila er það 
hlutverk sérfræðiþjónustu, sálfræðings, að stýra 
ferlinu, annast samantekt og samræmingu upplýsinga og undirbúa 
aðgerðir skv. fengnum niðurstöðum.  

Aðild félagskerfis og heilsugæslu að fagráði á að tryggja samstæða umfjöllun, samhæfðar aðgerðir, markvissari og fljótvirkari úrvinnslu mála, skilvirkari og árangursríkari þjónustu, fækkun erfiðra mála og minni útgjöld.  

Akureyri í júní ´98, S.K.

